
Annotatsiya. Ushbu maqolada Sug‘oriladigan yerlardan samarali foydalanishda agroklasterlarni tashkil etish, ular faoliyatini 
rivojlantirishda qonunchilik poydevorini yaratilganligi va agroklasterlar tomonidan amalga oshirilayotgan agrotexnik tadbirlarning 
tahlili hamda qishloq xo‘jaligidagi ahamiyati haqida ma’lumotlar keltirilgan. 

Основные направления развития кластерной системы для эффективного землепользования
Аннотация.  В статье представлены данные о создании законодательной базы для организации агрокластеров по эффек-

тивному использованию орошаемых земель, развитии их деятельности, а также проведен анализ агротехнических меропри-
ятий, проводимых агрокластерами, а также их значения в сельском хозяйстве.

Main directions of development of a cluster system for efficient land management
Abstract. The article highlights data on the creation of a legislative framework for the organization of agroclusters for the efficient 

use of irrigated land, the development of their activities, and also carried out an analysis of agrotechnical measures  by agroclusters, 
as well as their importance in agriculture.

	 Mavzuga oid adabiyotlar tahlili. 
Klaster nazariyasi va uni amaliyotda qo‘llayotgan 
mamlakatlar tajribalaridan Namangan viloyatida 
foydalanish imkoniyatlari bo‘yicha [1], 
Sug‘oriladigan yerlardan foydalanishni tashkil etish 
va samaradorligini oshirishda klasterlarning roli [2] 
kabi birqator olimlarimiz tomonidan tadqiqotlar olib 
borilgan.
	 Tahlil va natijalar. “Klaster” atamasi 
ingliz tilidan “claster” so‘zining tarjimasi sifatida 
“bir qancha, bir xil elementlarning birlashuvi, 
to‘planishi, guruh” ma’nolarida va ma’lum darajada 
o‘ziga xos xususiyatlarga ega bo‘lgan mustaqil 
birlik sifatida iqtisodiyot sohalariga kirib kelgan 
[3]. 1970-yillarda iqtisodiyotda shved iqtisodchilari 
K.Fredriksson va L.Lindmarklar [4] chegaralangan 
hududda korxonalarning to‘planishini belgilashda 
klaster atamasidan foydalanganlar. XX asrning 
80-yillarida M.Porter tomonidan ilmiy jarayonga 
“klaster” atamasi iqtisodiy toifa sifatida kiritilgan. 
Unga ko‘ra, “klaster-bu hududiy jihatidan bir-
biriga qo‘shni, umumiy maqsad yo‘lida bir-birini 
to‘ldiruvchi kompaniya va tashkilotlar guruhidir” 
[4]. Qishloq xo‘jaligida tashkil etiladigan klasterlar 
“agroklaster”lar bo‘lib, ular A.A.Nastinning 
ta’rificha, “bir vaqtda va o‘zaro hamkorlikda ishlab 
chiqarish vazifalarini hal qilish va atrof-muhitni 
himoya qilishda birlashish maqsadida geografik 
jihatdan bir joyda joylashgan, o‘zaro bir-biriga 
bog‘liq va bir-birini to‘ldiruvchi, turli mulk egalari-
oilaviy ferma, fermerlarning kooperativ korxonalari, 

ijtimoiy va ilmiy tashkilotlar, ta’lim muassasalari 
va maslahat xizmatlaridan iborat bozor subyektlari 
tizimidir” [5]. Ushbu fikrdan kelib chiqib e’tirof 
etish mumkinki, qishloq xo‘jaligi yerlaridan 
samarali foydalanishda bu yerda tashkil etiladigan 
agroklasterlar tizimini rivojlantirish alohida amaliy 
ahamiyat kasb etadi (1-rasm).

	 Agroklasterlarni rivojlanishida davlatning roli 
va ahamiyati muhimdir, negaki mamlakat iqtisodiyoti 
yoki uning milliy boyligi hisoblangan yerlardan 
samarali foydalanishni tashkil etish klasterlarning 
kuchli jixatlariga tayanadi [2]. Xususan, O‘zbekiston 
Respublikasi Vazirlar Mahkamasining 2018-yil 
31-martdagi 253-sonli “Paxta-to‘qimachilik ishlab 
chiqarishlari va klasterlari faoliyatini tashkil etish 
bo‘yicha qo‘shimcha chora-tadbirlar to‘g‘risida”gi, 
2021-yil 4-dekabrdagi 733-son “Paxta to‘qimachilik 
klasterlari faoliyatini tashkil etish tartibi to‘g‘risidagi 
Nizomni tasdiqlash haqida”gi qarorlari va boshqa 
qator qabul qilingan normativ-huquqiy xujjatlar 
bunday agroklasterlarni tashkil etish va rivojlantirish 
iqtisodiyotning boshqa yo‘nalishlari bilan bir qatorda 

1-rasm. Klaster elementlarning birlashuvi.

qishloq xo‘jaligi yer maydonlaridan foydalanish 
samaradorligini oshirishning muhim tashkiliy-
xo‘jalik mexanizmlaridan biri ekanligi e’tirof  
etiladi [2,3].
	 Bundan tashqari, O‘zbekiston Respublikasi 
Prezidentining 2021-yil 16-noyabrdagi PF-14-son 
“Paxta-to‘qimachilik klasterlari faoliyatini tartibga 
solish chora-tadbirlari to‘g‘risida”gi farmoyishida 
yuzaga kelayotgan tizimli muammolarni bartaraf 
etish hamda bunday korxonalarni rivojlantirish 
zarurligi alohida qayd qilingan. Bugungi kunda 
Respublikamizda jami 2 103 186 gektar maydonda 
671 ta ya’ni, Paxta-to‘qimachilik yo‘nalishida –  
1 012 587 gektarda 155 ta, G‘allachilik yo‘nalishida 
– 879 385 gektarda 126 ta, Meva-sabzavotchilik 
yo‘nalishida – 168 367 gektarda 136 ta, Sholichilik 
yo‘nalishida – 41 440 gektarda 41 ta agrasanoat 
klasterlar faoliyat yuritib kelmoqda. Darhaqiqat, 
agrosanoat klasteri, fikrimizcha, bu-bir yoki 
bir necha yuridik va jismoniy shaxslar guruhi 
tomonidan ma’lum yer maydonlaridan va zamonaviy 
texnologiyalardan foydalangan holda qishloq 
xo‘jalik mahsulotlarini yetishtirish, chuqur qayta 
ishlash, saqlash va tayyor mahsulotni realizatsiya 
qilish bo‘yicha qo‘shimcha qiymat zanjirini 
yaratishni ilmiy, innovatsion usullar asosida amalga 
oshiradigan faoliyat shaklidir. Bunday faoliyat 
shaklini tashkil etish – aholini bandlik darajasini 
oshiradi, turli transport xarajatlarini va xom-ashyo 
isrofgarchiliklarini kamaytiradi, qishloq xo‘jaligi 
yerlaridan foydalanish samaradorligini tubdan 
oshiradi [5].
	 Turli ixtisosliklardagi agroklasterlarni 
tashkil etish, ular faoliyatini rivojlantirish, eng 
avvalo, sohani yuqoridagi kabi qonunchilik 
poydevorini yaratilganligi bilan uzviy bog‘liqdir. 
Aynan shu asosda tadqiqotga jalb qilingan Navoiy 
viloyatida ham turli korxonalar xodimlarining huquq 

va manfaatlari to‘la kafolatlangan qulay agrobiznes 
muhiti yaratilgan. Natijada turli ixtisosliklardagi 
agroklasterlarni tashkil etish va muvoffaqiyatli 
faoliyatini yo‘lga qo‘yish viloyatda ma’lum 
iqtisodiy-ijtimoiy ahamiyat kasb etmoqda. Xususan, 
olingan ma’lumotlarga qaraganda, viloyatda 
bugungi kunda qishloq xo‘jaligi sohasida jami  
44 ta (87 895 ga) agroklasterlar faoliyat yuritmoqda. 
Shulardan 4 tasi (28 155 ga) paxta-to‘qimachilik, 
4 tasi (42 775 ga) g‘allachilik, 12 tasi (3 806 ga) 
meva-sabzavotchilik va 24 ta boshqa yo‘nalishlardagi 
agro-klasterlarni tashkil etadi (1-jadval).

1-jadval. Navoiy viloyatida mavjud agroklasterlar bo‘yicha 
ma’lumotlar. 
№ Yo‘nalish Klasterlar soni (ta) Yer maydon ga
1. Paxta-to‘qimachilik 4 28 155
2. g‘allachilik 4 42 775
3. meva-sabzavotchilik 12 3 806
4. boshqa yo‘nalishlar 24 13159

	 Xulosa, taklif va tavsiyalar. Qishloq 
xo‘jaligida klaster tizimini joriy etish va 
rivojlantirish, xususan agroklasterlar orqali 
yerlardan samarali foydalanish mamlakatimizda 
agrar islohotlarning yangi bosqichiga olib kelmoqda. 
Maqolada keltirilgan tahlillar shuni ko‘rsatmoqdaki, 
agroklasterlar nafaqat ishlab chiqarish va qayta 
ishlashda, balki yer resurslaridan oqilona va samarali 
foydalanishda ham muhim o‘rin tutadi. Qonunchilik 
asoslarining shakllantirilishi, turli yo‘nalishdagi 
agroklasterlarning tashkil etilishi va ularning faoliyat 
ko‘rsatishi — bugungi kunda qishloq xo‘jaligi 
sohasida raqobatbardosh va samarali tizimning 
yaratilayotganidan dalolat beradi. Shu bois, kelgusida 
agroklasterlar faoliyatini qo‘llab-quvvatlash, 
ularning infratuzilmasini mustahkamlash va huquqiy-
tashkiliy mexanizmlarini takomillashtirish orqali 
sug‘oriladigan yerlardan foydalanish samaradorligini 
yanada oshirish mumkin bo‘ladi.


